
LLaagguunnttzzaarreekkiinn,,  eerrrraazzaaggoo

NOELIA LATABURU

Urtarrilean indarrean jarri zen
Tabakoaren Aurkako Legearen
ondorioz jende askok erretze-
ari uzteko asmoa azaldu du.
Haatik, ez da erabaki erraza,
nikotinak sortzen duen men-
pekotasuna handia baita.
Asmo hori hartu dutenei la-
guntzeko, Tolosako Udaleko
Osasun eta Gizarte Zerbitzue-
tarako departamentuak erre-
tzeari uzteko programa abiara-
ziko du. Tratamendua 7 saioe-
tan banatuko dute, astean
behin eta beti egun eta ordu
berean; otsailaren 6an, 13an
eta 20an eta martxoaren 6an,
13an, 20an eta 27an, hain zu-
zen ere. Jarraipena ere egingo
zaie ikastaroan parte hartzen
dutenei, lau saiotan: lehena
apirilaren 10ean,3 hilabeteeta-
ra, 6 hilabeteetara eta urtera.
Saio hauek Kultur Etxean izan-
go dira eta AECCko profesional
batek zuzenduko ditu, psikolo-
go batek, hain zuzen ere.

Programa honek tabakoak

GIZARTEA�

Udalak erretzeari uzteko programa jarriko du martxan, otsailetik aurrera

Legea dela eta, jende askok erabaki du erretzeari uztea. NOELIA LATABURU

tan, 10:00etatik 13:00etara 
—ostegunetan izan ezik— edo-
ta 943 69 74 60 telefono zenba-
kian. Bertan mediku historiala
banatuko diote interesatuari
eta epean bete beharko da.
Tratamenduaren egokitasuna
baloratu eta gero, argazki bat
eta 60 euro ordaindu beharko
du partaideak. Kopuru hori be-
rreskuratu ahal izango du, tra-
tamenduko eta segimenduko
saio guztietara joanez gero.

sortzen dituen bi motatako
mendetasuna gainditzen la-
guntzen duela ziurtatu dute ar-
duradunek. Batetik, mendeta-
sun fisikoa; hau gainditzeko
txikleen eta nikotinazko eta bu-
propionezko partxeen erabile-
rari buruzko informazioa ba-
natuko dute, izan ere, «sarritan
lagungarriak dira horrelako
produktuak». Eta, bestetik,
mendetasun psikikoa; hau
gainditzeko eta kontrolatzeko
taldea «oso lagungarria» izan
ohi da.Bestalde, teknika lagun-
garriak ere irakatsiko dituzte,
erretzeko gogoa eta erretzeko
premia kontrolatzeko eta taba-
koari beste alternatiba batzuk
bilatzeko. Horrela, jokabidean
aldaketa txikiak sartuz, «taba-
korik gabe bizitzen» erakutsi-
ko dute. Elkartetik dei berezia
egiten diete erretzeari utzi nahi
dioten guztiei programan parte
har dezaten. Hainbat aholku
ere eman nahi dituzte «trata-
mendua errazagoa» izan da-
din: tabakoa uzten ahalegin-
tzea, eta erretzeari uzteko era-

bakia argi izatea. Konpromisoa
hartzeko beharrezkoa da saio-
etara joatea, ikastaroetan pro-
posatuko dituzten lanak bete-
tzea eta bertan proposatutako
trebetasunak praktikatzea.

Izen-ematea, zabalik

Izena emateko epea dagoene-
ko irekia dago, otsailaren 2ra
bitarte, Tolosako udaletxeko
Osasun eta Gizarte Zerbitzue-

Islamiar terrorismoarekin erlazioa egotzita atxilotu
zuten marokiarra aske utzi dute kargurik gabe

ATXILOKETA�

Tolosan bizileku izan zuen etxea miatu zuen Espainiako Poliziak, operazioaren baitan

N. LATABURU

Espainiako Segurtasun Inda-
rrek iragan urtarrilaren 10ean
Lasarte-Oriako (Gipuzkoa) Zu-
maburun atxilotu zuten 28 ur-
teko marokoarra aske utzi zu-
ten aurreko astean, inongo kar-
gurik gabe. Gazteari islamiar
terrorismoarekin erlazioa iza-

na egotzi zioten, baina Madrile-
ra eraman eta epailearen au-
rretik pasatu ondoren, kargu-
rik gabe aske uztea erabaki zu-
ten.

Gazteak Lasarten egiten
zuen lan sukaldari ,atxiloketa
jazo zenean, baina aurretik To-
losako kafetegi batean ere ari-
tua zen. Horrexegatik, atxiloke-

ta burutu zen egunean, atxilo-
tua Tolosara ekarri zuten eta
ordurate bere etxebizitza izan-
dakoa miatu zuten bertan, ope-
razioaren baitan. Lasarte-Oria-
ko atxiloketa hau Camaleon-
Genesis izeneko operazioaren
barruan burutu zuten, baina ez
zen bakarra izan, Saint Boix de
Llobregaten eta Vilanova I La

Geltru hirietan (Katalunia) eta
Madrilen beste 11 pertsona
atxilotu baitzituzten. Espainia-
ko Barne Ministeritzak eman-
dako informazioaren arabera,
atxilotuei islamiar terrorismoa-
rekin erlazioa izana egotzi zie-
ten eta Irakera bidaltzeko
muhaidinak bilatu eta horiek
trebatzeko lanak egin izana.

Hasiera batean, Gipuzkoako
atxiloketa Lasarte-Orian barik
Tolosan egin zutela zabaldu
zuten Espainiako albiste agen-
tziek,baina ordu batzuk beran-
duago zuzena ez zen informa-
zio hori zuzendu zuten. Opera-
zioa Fernando Andreu Auzitegi
Nazionaleko Instrukzioko 4.
zenbakiko Epaitegi Zentraleko
epaileak zuzendu zuen eta Es-
painiako Inteligentzia Zentroak
egindako ikerketa omen zuen
oinarri. Espainiako Barne Mi-
nisterioaren arabera, «terro-
rismo islamistarekin» harre-
mana zuten atxilotu guztiek,
baina bi taldetan zeuden anto-
latuta.

Amilibia, 
Hegoaldeko
entrenatzaile
berria

ARETO FUTBOLA�

«Emaitza txarrekin
amaitzea eta ilusioa
berreskuratzea» 
dute helburu 

N. LATABURU

Entrenatzaileen, jokalarien
eta zuzendaritzaren artean
hartutako erabakiaren oste-
an, Hegoalde areto futbol tal-
deak entrenatzaile berriak
izango ditu datorren jardu-
nalditik aurrera. Hala, Vicky
Amilibiak, Maite eta Saluse-
kin batera, hartuko du talde-
aren ardura eta Mikel Larrea-
ren eta Ruben Salvadorren
lekukoa . Helburua «emaitza
txarrekin amaitzea eta ilu-
sioa berreskuratzea» izango
da.Halaber, taldea ezagutzen
duen pertsona nahi zutela
argi zuten zuzendaritzakoek,
eta Amilibiaren aukera ego-
kiena otu zitzaien. Bigarren
itzuliarekin eman beharko
dio buelta egoerari taldeak.

II. urteurrena

Iturbe eta Odriatar
Santiago

urteurrena�

Zure sendiak 
ez zaitu ahaztuko. 

ALBIZTUR, 2006ko urtarrilaren 28a

Mezak 
Albizturren, bihar, 11:15ean.
Tolosan, otsailaren 5ean, San
Frantzisko elizan, 12:00etan.



LLaappiikkooaakk  bboorr--bboorr,,  
kkooffrraaddiieenn  ttooppaakkeettaann

NOELIA LATABURU

Bihar amaituko da Kofradia
Gastronomikoen XVII. Kapitu-
lua, atzoz geroztik Tolosan bu-
rutzen ari dena. Topaketa
hauen harira, egitarau zabala
prestatu dute; gaur, esaterako,
goiz eta arratsaldez izango da
ekitaldirik; 09:30ean Zuhaitz
Egunaren irekiera ofiziala
egingo dute. 20:00etan, berriz,
Idiakez Jauregiko lokaletan Lu-
rraldeko Herrien arteko Gas-
tronomia Txapelketa antolatu-
ko dute.

GIZARTEA�

Kofradia Gastronomikoen XVII. Kapituluan hamaika ekintza
antolatu dituzte gurean; bihar amaituko da, bazkariarekin

Tolosako Babarrunaren Kofradiak ordezkatu zuen Euskal Herria Oviedoko (Espainia) biltzarran, iaz. HITZA

Lehiakideek tolosar erara
egindako baratxuri salda, aur-
keztu behar dute, bai eta eusko
label duen lumagorri oilaskoa
ere, edozein erara prestatu de-
zaketelarik. Sukaldariek, agin-
tariek eta epaimahaikideek
lehiaketara aurkeztuta- ko pla-
terak dastatuko dituzte afari
batean, eta bertara nahi duten
elkartekideak joan ahal izango
dira.

Bihar ere hamaika ekintza
antolatu dituzte. 09:30etik
10:15era Idiakez Jauregia izan-
go da topaleku; bertan, kofra-

diei harrera egingo diete eta
hamarretakoa eskaini. Ondo-
ren, Kultur Etxeraino desfilea
egingo dute eta batzar arrunta
burutuko dute hantxe. 12:00-
etan hiriko kaleak hartuko di-
tuzte desfilea eginez, udaletxe-
raino. Bilkura aretoan ohorez-
ko kofradeak eta kuttunak
izandatuko dituzte. 14:00etan
anaitasun izaerako bazkari le-
gea egingo dute Fronton kafe-
tegian, menu zabalarekin.Tolo-
sako produktu tipikoak eskai-
niko dituzte bertara azaldu
nahi duen guztiarentzat.

«Hil ala biziko» neurketa, bihar, senior
taldearentzat, Arrasateren aurka 

ESKUBALOIA�

Usabalen jokatuko dute, 12:00etan; jubenilak, berriz, 10:00etan

N. LATABURU

Tolosako senior eskubaloi tal-
deko mutilek «hil ala biziko»
norgehiagoka jokatuko dute
biharkoan, Usabal kirol eta ai-
sigunean. 12:00etan dute hi-
tzordua eta Arrasateko taldea
izango dute arerio.

Orain arte «denboraldi bi-
kaina» burutu dute tolosarrek,
baina azken asteburuan ezhoi-
koa dena gertatu zitzaien; izan
ere,bi puntu «galtzen utzi zituz-
ten» sailkapeneko azken talde-
aren aurka. Beraz, eta denbo-
raldi osoan izan duten igoera-
ren ametsari agur ez esateko,

«nahi ta nahiezkoa» dute neur-
keta irabaztea. Honengatik
guztiagatik, Tolosako eskuba-
loi taldeko partaideek deialdia
luzatu nahi izan diete zaletu
guztiei, biharkoan Usabalera
gerturatzeko eta jokalariei eu-
ren animo guztiak trasmititu
ahal izateko.

Jubenilak ere puntan

Jubenil mailako jokalariak, be-
rriz, «gero eta hobeto ari dira,
jardunaldiz jardunaldi, ekipo
polita osatu dute eta ongi joka-
tzen dakitela konfirmatu
dute». Asteburu honetan ere
partida dute,eta Bergarako tal-

dea izango dute aurrez aurre.
Bihar izango da, Usabalen,
10:00etan. «Denboraldiak ho-
rrela jarraituz gero, aurreneko
hiru postuetan amaituko
dute», diote. Beraz, garaipena
eskuratzea ezinbestekoa izan-
go dute jubenil mailako talde-
koek.

tolosaldeko eta leitzaldeko hitza
LARUNBATA, 2006ko urtarrilaren 28a 3TOLOSA

Beste 
jardunaldi 
bat Beotibar 
taldearentzat

ZESTA-PUNTA�

Eskolarteko, Euskal
Herriko Kluben eta
Udaberri txapelketetan
ariko dira jokalariak

N. LATABURU

Beotibar Zesta-Punta elkar-
teak jardunaldi berri bati
ekin zion atzokoan. Gaur eta
bihar ere izango dituzte par-
tidak. Hiru txapelketatan
lehiatzen dira gazteak. Bate-
tik, Euskal Herriko Kluben
Txapelketa; honetan, gaur
12:00etan, Gasteizko Olabe
pilotalekuan, nagusiak Gas-
teiz taldearen aurka ariko
dira. Bihar, 10:30ean, kadete-
ak Markinako Pilotaren Uni-
bertsitatean ariko dira Mar-
kinaren aurka. Bihar ere, na-
gusiek Tolosako Uzturpe
pilotalekuan jokatuko dute,
12:00etan, Ezkurdikoen aur-
ka. Udaberri Txapelketari
dagokionez, Donostiako Kar-
melo Balda pilotalekua izan-
go da eszenatoki, gaurkoan,
15:00etatik aurrera, Zumaia-
ren aurka.

Gipuzkoako Eskolarteko
Txapelketan ere ari dira Beo-
tibar Zesta-Punta elkarteko
alebin eta infantil mailako
gaztetxoak. Mutrikun dituzte
bi mailakoek neurketak aste-
buru honetan. Bihar izango
dira, Miruaitz pilotalekuan,
17:00etatik aurrera. Lehen
partidan alebinak ariko dira,
Danok Bat taldea Hirukide-
ren aurka, eta bigarren parti-
dan infantilen mailaren txan-
da izango da. Danok Bat-eko
puntistek Beotibarrekoen
aurka jokatuko dute.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

GIZARTEA�

Kosako nesken
lehen entsegua,
gaurkoan
2006. urteko Inauterietako
haur danborradan kosakoz
atera nahi duten neskentza-
ko lehen entsegura deitu du
Aiz-Orratz elkarteak. Gaur
da hitzordua, 15:30ean, Pa-
blo Gorosabelgo entzute-
gian. Danborrada otsailaren
25ean izango da, larunbata-
rekin.

MUSIKA�

Bide Bat eta
Muted, gaur
Bonberenean
Hilabeteko azken asteburua
musika doinuekin agurtuko
dute Bonberenean. Hala, bi
taldek eskainiko dute kon-
tzertua, 22:30etik aurrera,
Bonbereneako taula gaine-
an. Bide Bat eta Muted talde-
ak dira nor baino nor ariko
direnak. Dagoeneko otsaile-
rako agenda ere prest dute
eta astebururo izango da zer
gozatua.



LLaannppoossttuurraakkoo  pprreessttaattzzeenn

IMANOL GARCIA

Tolosaldea Garatzen garape-
nerako agentziak, INEMekin
batera eta Europako Gizarte
Fondoaren diru laguntzaz,
martxan du lan tailer proiek-
tua. Formakuntza mota hauek
25 urte baino gehiagoko langa-
betuei zuzenduta daude, bere-
ziki emakumeei eta iraupen lu-
zeko langabetuei.

Bi lan tailer jarri dituzte mar-
txan, geriatriako osasun-gizar-
te laguntzailea eta igeltseritza,
egun lana lortzeko aukera asko
dituzten bi lanbide. Parte-har-
tzaileak guztira 22 dira, Tolo-
saldekoak, tartean Marokoko
eta Ekuadorreko herritarrak.
Prestakuntza honetan parte
hartzen dutenek formazio pro-
fesionala eta lan-praktika jaso-
tzen dute, eta horretarako
praktika ugari egiten dituzte.
Geriatriako lan tailerrean es-
kualdeko hainbat zahar egoi-
tzetan egiten ari dira praktikak
eta igeltseritzakoak eskualde-
ko udalek proposatutako eta
interes publikoa duten obrak
burutzen ari dira.

Formakuntza jasotzen ari di-
ren bitartean, pasa den urritik
aurtengo urrira arte, soldata —
lan munduan baino baxua-
goa— jasotzen dute lan taile-

ENPLEGUA�

Tolosaldea Garatzenek langabetuei zuzendutako lan tailerrak jarri ditu martxan 

Igeltseritzako lan tailerrekoak Villabonako obra batean lanean. HITZA

rretan parte hartzen duten
guztiek.

Angela Vicente ibartarra eta
Mari Jose Loitegi billabonata-

rra dira geriatriako lan tailerre-
an dauden kideetako bi.Vicen-
tek aurretik zaharren egoitza
batzuetan lan egin zuen eta

Geriatriaren inguruko lan tailerreko parte-hartzaileak. HITZA

orain «agiri bat ateratzea» lan-
bide horren inguruan ideia
ona zela ikusi zuen. Loitegik
bere denda itxi egin behar izan
zuen eta formakuntza hau egi-
tea eskaini zioten INEMetik.
Biek nabarmendu dute «lanbi-
de gogorra» dela eta orokorre-
an ez dagoela ondo baloratuta
ez ekonomikoki ez gizartearen
aldetik. «Kontuan izan behar
da pertsonekin egiten dela
lana». Orain astebete inguru
hasi ziren praktikak egiten eta
«nahiko esperientzia lortzeko»
balioko duela azaldu dute.

Formakuntzaren alde prakti-
koak duen garrantzia nabar-
mendu dute ere igeltseritzako
lan tailerrean parte hartzen ari
diren Jon Trenado tolosarra eta
Antonio Luis y Alfonso billabo-
natarra. Trenadok egin ditu
beste formakuntza batzuk, eta
Luis y Alfonsorentzat lehenen-
goa da. Teoria klase batzuk
hartu ondoren, batez ere kal-
kuloekin lotutakoak, obrak
egiten hasi dira eskualdean.
«Egiten ari garena hor geldi-
tzen da, ez da gero bota eta be-
rriro hasteko. Horrek gehiago
motibatzen zaitu praktikak egi-
teko», diote. «Igeltseritzan ga-
rrantzitsua da lanbideko abile-
ziak ikastea eta horretan ari
gara».

ASTEASU�

Pilotari
profesionalen
jaialdia
Asteasuko pilotalekuan pilo-
ta jaialdi interesgarria anto-
latu dute gaurko. 22:30ean
hasita, pilotari profesionalak
ariko dira lehian. Lehenengo
partida buruz buruko txapel-
keta ofizialaren baitan joka-
tuko dute. Oiongo (Araba)
Arroyo III.ak Hernaniko (Gi-
puzkoa) Oiagaren aurka jo-
katuko du. Bigarren partida
binakakoa izango da. Bertan,
Esnalek (Hernani, Gipuzkoa)
eta Fuertesek (Ortuella, Biz-
kaia) osatutako bikotea Ca-
pellan II.ak (Hervias, Espai-
nia) eta Gabarri II.ak (Ceni-
cero, Espainia) osatutakoa
izango du aurrean.

VILLABONA�

Behar-Zanakoen
partidak
asteburuan
Behar-Zana elkarteko pilota-
riak partidak izango dituzte
asteburuan. Udaberri Txa-
pelketan, atzo gauean Lizaso
eta Iraeta lehen mailako afi-
zionatuek Loiolatarraren
aurka jokatu zuten eskuz bi-
naka. Bihar, 11:30ean, Zu-
maian, eskuz binaka Ordoz-
goiti eta Irurzun kadeteak
ariko dira Zumaiakoren aur-
ka. Bihar ere, baina Euskal
Herriko Txapelketan, Urbieta
lehen mailako kadeteak Irur-
tzuneko ordezkaria izango
du aurka, 11:00etan hasita,
Irurtzunen. Gipuzkoako Joko
Garbi Txapelketan, ezker pa-
retan,partidak izango dituzte
Behar-Zana elkartekoek. Ho-
rrela, gaur bi neurketa izan-
go dira Zubietan: 18:30ean
hasita, Zubieta 3 taldeak eta
Behar-Zana 1 taldeak (Jon
Alejok eta Sergio Sanchezez
osatua) jokatuko dute elka-
rren aurka; 19:30ean, berriz,
Zubieta 1 taldea eta Behar-
Zana 2 taldea (Igor Alejok eta
Xabier Mitxelenak osatua)
ariko dira lehian.

Maite Artolak jaso du irrati arloko Argia Saria

IBARRA�KOMUNIKABIDEAK

ERREDAKZIOA

Euskadi Irratiko Mezularia
saioko gidari eta ahots Maite
Artola ibartarrak jaso zuen,
atzo, irrati arloko Argia Saria.
Lasarte-Oriako Txitxardin-Bel-
tza jatetxean banatu zituzten
Argia aldizkariak urtero ema-

ten dituen Argia Kazetaritza
Sariak. Ez da kazetari ibarta-
rrak jasotako sari bakarra Me-
zularia saioarengatik, azkene-
ko Rikardo Arregi saria ere es-
kuratu baitzuen.

Argia Sariei dagokienez,
prentsaren arloan, Fermin
Etxegoienen lana saritu dute,

egunero-egunero Berria-n pla-
zaratzen dituen telebista kriti-
kak tarteko. Telebistako atale-
an Postdata saioko lantaldea
saritu dute; Sareko Argia saria,
berriz, Gaztesareak jaso du;
publizitatekoa Bertsozale El-
karteak, eta merezimenduzkoa
Hik Hasi aldizkariak.

Urtero bezala, giro ederrean
joan zen Argia Saria banaketa
ekitaldia, baita aurretik eginiko
bazkaria ere. Euskal kulturan
eta gizartean esanguratsu den
jende asko bildu ohi du urtero
ekitaldi horrek, eta aurten ere,
elurra gora-behera, halaxe
izan zen.



BBeessttee  jjaarrdduunnaallddii  bbaatt
jjookkooaann  eesskkuuaallddeekkoo  
ppiilloottaarriieennttzzaatt

NEREA URBIZU

Asteburu honetan baditugu
berriro ere eskualdeko pilota-
riak su eta gar jolasean. Arerio
garrantzitsuak izanen dituzte
aurrez aurre. Nafarroako talde
askoren kontra jokatzea tokatu
zaie bi taldeei.Berria Txapelke-
tan, berriz, atsedena dute
oraingoz eskualdeko pilota es-
kolek.

Udaberriko Txapelketa. Atzo-
koan jokatu zuten Zazpi-Iturri-
ko eskolakoek Amezketan par-
tida pare bat. Olaetxea-Otegi
aritu ziren Azpeitiakoen kontra
kadete mailan, eta nagusietan
Martinez-Zubillaga Bergararen
kontra aritu ziren.

Bestalde, gaur goizean,
Amezketako pilotalekuan, Ze-
laia-Leunda bikotea jokoan
ariko da Intxaurrondoren kon-
tra.

Aurrera-Saiaz Tolosako pilo-
ta eskolakoen artean kadeteak
eta nagusiak arituko dira: ka-
deteen artean Lasa-Dorronso-
ro Antiguokoen kontra ariko
dira haien pilotalekuan gaur
bertan, 11:00etan. De la Sotilla-
Etxeberria kadeteek Antiguo-
ko beste bikote bat ere izanen
dute aurrez aurre, eta Antiguo-
ko bigarren partida izanen da
gaur. Hirugarrenik, Beloki-X.
Mugikak Urnietakoen kontra
jokatuko dute, 11:00etan, gaur,

PILOTA�

Udaberriko Txapelketan eta Euskal Herriko Kluben Artekoan
jokatuko dute Zazpi-Iturri eta Aurrera Saiaz taldekoek

Aurrera-Saiazeko pilotari gehienak bi txapelketetan ari dira jokatzen. N. URBIZU

ko Zapirain Errekaren kontra
aritu zen atzokoan, eta bihar
Altsasuakoen kontra Belloso-
Oteiza ariko dira, 11:00etan.

Aldi berean,azken bikote ho-
nek finalaurrea atzo jokatu
zuen Lezamako Txapelketa pri-
batuan. Renobales-E. Galarra-
ga ere Mungiako pribatuan ari-
tuko dira bihar, finalaurrean.

Zazpi-Iturrikoen aldetik
gaur,16:00etan,hasiko dira ka-
deteekin: Sukia Lizarrako or-
dezkariaren kontra ariko da;
jubeniletan Ropon-Legarreta
ondoren, (Huarteren kontra;
eta nagusietan Baez-Garmen-
dia lehiatuko dira Lekunberri-
ko taldearen kontra.

Bihar, 11:00etan, kadeteetan
Iraola-Arzelus ariko dira Do-
nezteben, eta nagusietan Bae-
zek Huarte izanen du arerio.

Urnietan. Beotibarren, senior
mailakoak ikusi ahal izan dira:
alde batetik 1. mailan dabiltzan
Onsalo-J. Mugika, Añorgakoen
kontra, eta senior 2. mailako G.
Galarraga-A. Galarraga, An-
dazpe klubaren kontra. Azken
hauek gaur 10:00etan hasiko
dira jolasean.

Euskadiko Txapelketa.Jubeni-
len mailako Aurrera-Saiazeko
Telletxea-K. Galarraga Irurtzu-
nen kontra ariko dira, 10:00-
etan, Beotibarren. Jarraian, 22
urte azpikoek jokatuko dute;
Senperenak ordezkatuko du
eskualdeko taldea. Atzo maila
bereko Renobales-E. Galarra-
ga aritu ziren Ekaitzaren kon-
tra. Aspe-Orbegozo gaur
10:00etan jokatuko dute Irur-
tzun nafarren kontra. Seniorre-

Udalsarea 21, Agenda
21 sareko onartzaile 

UDALSAREA 21�

Albiztur, Bidegoian, Larraul eta Alkizak 
ongietorria jaso dute politikoen eskutik

N. URBIZU

Juan Jose Ibarretxe EAEko le-
hendakariarengandik eta Lu-
rralde Antolamendu eta Ingu-
rumen sailburu Esther Larra-
ñagarengandik jaso zuten
ongietorria lau herritako alka-
teek, Lehendakaritzan burutu
zen ekitaldian: Alkiza, Albiz-
tur, Bidegoian eta Larraul,
hain zuzen ere.

Udalsarea 21 Euskal Auto-
nomia Erkidegoko Tokiko
Agenda 21eko ekintza planak
onartuta dituzten udalerrien
sarea da. Elkarte honen bidez,
udalerriek laguntza teknikoa
eta bere planetan agertzen di-
ren ekintzetarako finantziazio
iturriak jasotzen dituzte, baita
gainontzeko udalerriekin el-
karlanean aritzeko aukera
ere. Sare honetan sartzeare-

kin,Albiztur,Alkiza, Bidegoian
eta Larraulgo udalek parte-
hartze eta iraunkortasun pro-
zesuarekin aurrera jarraitze-
ko konpromisoa agertu dute.

Lau herri hauetan urtebete
baino gehiago iraun duen eta
oraindik amaitu ez den parte-
hartze prozesuaren ondoren,
martxoan onartuko dituzte
datozen lau edo bost urteen
barruan udalerri hauetan
egingo diren ekintzak jaso-
tzen dituzten planak.

Hiru Foru Aldundietako Ga-
rapen Iraunkorreko diputa-
tuak ere ekitaldian izan ziren.
Jakin ere, dagoeneko, hiruro-
geita hamabi udalerri barne-
ratu direla 2005. urtean Udal-
sarea 21en. Eskualdeko lau
hauek ere izena eman zuten,
eta ez dira asko falta denak
barnean egoteko.

Eskualdeko lau alkateak Lehendakaritzan, ongietorria jasota. HITZA



«Ez da izan
gozatu ez dudan

egun bakar 
bat ere»

JULEN ETXEBERRIA -  BERRIA

Igande eguerdian iritsi zen
Melbournera Xabi Fernandez
ibartarra. Atseden hartzen ari
da eta pixkanaka indarberri-
tzen,Volvo Ocean Raceko biga-
rren etapak 21 egun iraun bai-
tu. Datorren larunbatean,
otsailaren 4an, helduko dio be-
rriz ere lehiari. Ia bost hilabete-
ko lan gogorra du estropada
bukatzeko, 18.750 itsas milia
(34.725 kilometro). «Gustuko
tokian, aldaparik ez», dio ba-
rrez.
Lau egun joan dira estropa-
dako bigarren etapa amaitu
zenutenetik. Zer moduz zau-
de?
Ondo.Atseden hartzen ari naiz.
Ordua zen! Gimnasioan ere ari
naiz, baina poliki. Masajeak,
siesta, ondo jan... Ezin naiz ke-
xatu.
Hirugarren sailkatu zarete bi-
garren etapan. Pozik?
Etapa nola amaitu dugun ikusi-
ta, bai. Irteeran huts taktikoak
egin genituen, eta atzean gera-
tu ginen. Apurka-apurka au-
rrera egin genuen, eta lehen
sailkatuetatik gertu jarri gi-
nen. Baina azken astean arazo
mordoa izan dugu. Azkenean,
iristea zen gure helburua.Hiru-
garren postua ondo dago; atze-
tik datozenak, gainera, larri da-
biltza.
Batzuetan iristea da helbu-
rua, postuari erreparatu
gabe.
Hala da. Postu ona egiteko, iri-
tsi egin behar da, eta hori ez da
batere erraza. Hori gertatu zi-
tzaigun guri lehen etapan. Oso
ondo genbiltzan, aurrekoekin

Volvo Ocean Race bela estropadan ari
da esperientzia ahaztezina bizitzen,

Espainiako ‘Movistar’ ontzian

XXAABBII  FFEERRNNAANNDDEEZZ�BELA

I. TERRADILLOS

nor baino nor gehiago; baina,
zoritxarrez, matxura bat izan
genuen eta etapa utzi behar
izan genuen. Hobe pausoz pau-
so joatea, itsutu eta lehiatik
kanpo geratzea baino.
Azken astean izan dituzuen
arazoak konpondu dituzue?
Horretan ari gara, hidraulikoak
aldatzen. Handiagoak eta pisu-
tsuagoak dira orain. Espero
dugu hori eginda arazo gehia-
gorik ez izatea eta aurrean
egotea.
Hirugarren etaparako prest,
beraz.
Bai, otsailaren 12an hasiko
dugu, Melbournen (Australia),
eta okerrik ezean, 17an buka-
tuko, Wellingtonen (Zeelanda
Berria).Hala ere, laugarren eta-
pak axola dit gehien. Egun bat
eskas izango dugu atseden
hartzeko. Probako etapa luzee-
na da, luzeena eta gogorrena:
26 egun, Wellingtondik Rio de
Janeirora (Brasil).Bi asteko eta-
pa luzea egiten bada, zer esa-
nik ez hori.
Zein da helburua?
Lehen egunetik helburuak jar-
tzen hasi ginen, eta jabetu gara
hori egiteak ez duela ezertara-
ko balio. Helburua irabaztea
da, noski; baina aurrekoak in-
dartsu dabiltza: Herbehereeta-
ko ABN Amro 1 eta ABN Amro
2 ontziak. Puntu asko ateratzen
dizkigute, baina asko falta da
oraindik.
Denbora daramazu estropa-
da honetan buru-belarri. Zer
moduzko esperientzia izan da
orain arte?
Oso ona, ahaztezina. Urtebete
eskas daramat ontzi honetan
lanean, eta ez da izan gozatu ez

dudan egun bakar bat ere.Bela
ozeanoan beste kirol bat da, zi-
rraragarria.
Zerbait handia dela diozu. Pa-
rekotasunik badu beste kiro-
letan?
Ez dakit, zaila da. Belan hiru hi-
tzordu nagusi daude: Amerika
Kopa, Olinpiar Jokoak eta Volvo
Ocean Race estropada. Futbo-
leko Munduko Kopa, Europako
Txapelketa eta Txapeldunen
Liga; antzeko zerbait da. Olin-
piar Jokoetan aritu naiz, eta
orain Volvo Ocean Racen; ezin
naiz kexatu. Hemen aritzea
urrats garrantzitsua da nire
ibilbidean.
Goi mailako taldekideak ditu-
zu. Ohorea da ontzi horretan
zeure burua ikustea, ez?
Zalantzarik gabe. Harro egote-
ko modukoa da. Lehen, hain
urruti ikusten nituenak ditut
orain parean. Poliki-poliki mu-
turra sartzen ari naiz; hori ga-
rrantzitsua da. Hala ere, ez dut
ontzi txikiak alde batean uzte-
ko asmorik. Ikerrek [Iker Marti-
nez] eta biok 2008ko Pekingo
Olinpiar Jokoetan egon nahi
dugu.

Ohorea bai, baita ardura han-
dia ere.
Bai, noski. Baina oraingoz po-
zik daude nire lanarekin.
Hain gogorra al da Volvo Oce-
an Race estropada?
Bai. Jende askok hasten du,
baina guztiek ez dute amai-
tzen. Hasieran oso polita diru-
di,baina gero egun mordoa pa-
satu behar da baldintza eska-
setan. Arropaz eta janariz oso
mugatuta gaude.Txorakeria di-
rudi, baina hainbeste egun ho-
tza pasatzea, oinak bustita, ten-
tsio handia... Gogorra egiten
da. Zorionez, giro polita dugu
ontzian eta horrek eramanga-
rriagoa egiten du lana.
Nolakoak dira egunak on-
tzian?
Ez du misterio handirik: lan
egin, jan eta atseden hartu. Ho-
rrela hiru aldiz egunean. Ha-
mar lagun gara ontzikoak, eta
eginbeharrak taldeka antola-
tzen ditugu. Lau laguneko bi
talde gaude ontzian. Kapitaina
eta nabigatzailea bere kasa
ibiltzen dira. Ni trimmer-a naiz,
belak mugitzea da nire eginki-
zuna.

Laborategia. Plaza libreak:
teknikariak, ikertegiko laguntzaileak,
Eusko Jaurlaritza. Informazioa doan.
943 31 37 82.
Ohar garrantzitsua. Urritasun
fisikoren bat baldin baduzu, lor ezazu

lanpostu finkoa. %5 erreserbatua.
Informazioa doan: 943 31 37 82.
Peoiak. Obrak, gidariak, zabor
biltzaileak, garbitzaileak.
Udaletxetarako. 943 31 37 82.
Gidariak. Hurrengo lanpostuak Foru

Aldundirako. Kontratu mugagabea.
943 31 37 82.
Suhiltzaileak, udaltzaingoa. Plaza
libreak udaletxeetarako. 
Informazioa doan. 943 31 37 82.
Garbitzaileak. Lanpostu finkoak:

eraikin publikoak, ikastetxeak,
erietxeak. Astelehenetik ostiralera,
08:00etatik 15:00etara. 
Informa zaitez. 943 31 37 82.
Presazkoa. Haur zaintzaileak eta
haur eskoletarako hezitzaileak behar

iragarki laburrak�

dira. 943 31 37 82.
Administrari laguntzaileak. Plaza
libreak udaletxeetarako. 1.200 euro.
Lanaldia: astelehenetik ostiralera,
08:00etatik 15:00etara. 
Informazioa doan. 943 31 37 82.

Zenbat ordu egiten duzue
lan?
Hamalau ordu inguru.
Lo egiteko astirik baduzue?
Bai, baina oso gutxi: gehienez,
sei ordu egunean. Askotan,
hala ere, ohera joan ezinik ga-
biltza. Lana dela, arazoak dire-
la, zorabioak direla... Hori da
okerrena, nekea pilatzen duzu-
la. Gosea nahiko ondo erama-
ten da; askotan, gainera, ez
duzu jateko batere gogorik.
Hotzak ere min handia egiten
du.
Beldurra pasatu duzue?
Nik ez, baina badakigu masta
hautsiz gero, ez dela inor eto-
rriko gu laguntzera, eta etor-
tzekotan, berandu izango dela
ezer egiteko. Baina horrelakoa
da erronka hau, onerako zein
txarrerako.
Ia bost hilabete luze dituzu
oraindik bukatu aurretik. Me-
rezi al du hainbeste sufritzea?
Bai, lehen esan bezala, ez dela-
ko izan gozatu ez dudan egun
bakar bat ere. Gainera, lauga-
rren etapa amaituta bukatuko
da proba honetako zati gogo-
rrena.



GGaauurr  bbeettee--bbeetteeaann,,
KKaarrnnaabbaalleettaakkoo  eegguunniikk
hhaannddiieennaa  iizzaanneenn  dduuttee

JAIONE ASTIBIA

Leitzakoak bukatu eta Tolosa-
koak hasterako, Aresoko Kar-
nabalak ere hemen dira, bada.
Atzo afaria egin ondoren, gaur
hasiko du Lagun Artea herriko
gazteen elkarteak mozorro-
festa, bihar ahal dela goizalde-
ra arte luzatuko dena, eta nos-
ki, soinean ohialen bat jarri,
musua koloreztatu eta kanpora
ateratzen den guztiarekin.

Gaur, gosaldu ondoren, ba-
serriz baserri joatekoak dira
elkarteko gazteak, eskean, soi-
nujotzaileekin. Eta gauean, be-
rriz, herri afaria egitekoa dute
aresoar guztiek: zopa, axuria
entsaladarekin, mamia eta
«kafea, kopa eta purua nahi-
koa», diotenez. Pake Tokin el-
kartuko dira, musika eta mozo-
rroen desfile eta guzti.

Dagoeneko festan dabiltza-
nak Aresoko eskolako lagunak
dira; izan ere,atzo arratsaldean

ARESO�KARNABALAK

Bitartean, eskolakoak jada sioux eta apatxez jantzita, 
arratsalde-pasa ederra izana dute atzoko arratsaldean 

Eskolako lagunak kalejiran Plaza Zaharrera, festa egitekoa zuten lekura. JAIONE ASTIBIA

egin zuten euren festa: indioz
jantzita atera ziren kalera, Pla-
za Zaharra ere halaxe girotu
zuten, tipi-ak eta beheko sua
jarriz, eta altxorraren, Totem-
aren bila ibili ziren, herri guz-

tian barrena, egiten zuen ho-
tzik nabaritu ere egin gabe, ba-
tera eta bestera lasterka. Eta
kalejira ondoren, txokolate be-
roa bizkotxoekin hartzera epe-
lera sartu ziren. Gaur-biharre-
tan halaxe eta hobeki jarraitu-
ko dute.

Euskal Herriko
Ligako partidak
Amazabal 
pilotalekuan

PILOTA�

Buruz burukoan ez
ezik, neskak ere ariko
dira palaz jokatzen;
bihar, 10:00etan

J. ASTIBIA

Igandero bezala, biharkoan
ere pilota partiduak izanen
dira Amazabal pilotalekuan,
goizean, 10:00etan hasita.

Bost partidu izanen dira
ikusgai. Aurreneko hirurak
Kirol Jokoetakoak izanen
dira, igandero egiten dituzte-
nak. Bi mailetan dira aritze-
koak: benjaminetan, Aurre-
rako D taldeko Ibai Azurmen-
dik eta Josu Zabaletak
Noaingo A taldeko bikotea-
ren aurka jokatuko dute alde
batetik eta, bestetik, Aurrera-
ko A taldeko Mikel Sagasti-
beltza Lasarte eta Mikel Sa-
gastibeltza Egues dira ari be-
harrak, Zugarralde Bko
bikoaren aurka; gazteen mai-
lan, berriz,A taldeko Josu Be-
telu eta Aitor Goikoetxea ari-
ko dira, Zugarraldeko A tal-
dekoen aurka.

Ondoren etorriko dira Eus-
kal Herriko Ligako bi parti-
duak, jaialdia osatzera. Gaz-
teen mailan, buruz buru eta
frontoi osoan jokatuz,
Zuhaitz Beloki ariko da Au-
rreraren izenean, Arrigorria-
gako Arguiaren aurka. Eta,
ondoren, Iera Agirrek eta
Saioa Aristorenak Anoetako
Kuku-koen aurka jokatuko
dute, palaz.

Berria Txapelketa

Bestalde, Berria Txapelketan
aurrera doaz Aurrera pilota
eskolako ordezkariak. Hu-
rrengo saioa, hain zuzen ere,
otsailaren 18an izanen dute
leitzarrek Lemoako eskola-
ren aurka.

Beste 3 puntu
gehiagorekin,
oraingoan
atsedena

LEITZA�

Aurrerako gazteak
gaur Zangotzara 
beharrak dira, hango
Cantolaguarengana 

J. ASTIBIA

Asteburu honetan Aurrerak
ez du partidurik izanen, Na-
farroako Kopako jardunaldia
dela eta. Jokatzekoak dire-
nak talde gaztekoak dira:
gaur Zangotzan, 16:00etan,
Cantolagua taldearekin.

Aurreko asteburuko jardu-
naldiari errepasoa emanez,
Ihoteak izanik ere, ez baitzu-
ten jai, talde gazteak 1 eta 2
galdu zuen Lagunak taldea-
rekin, Arkixkilen. Eta hel-
duek, berriz, garaipena es-
kuratu zuten kanpoan: Ara-
lar Mendi 0 eta Aurrera 2 izan
zen azken emaitza Uharte
Arakilen.

Partidu gogorra izan omen
zen gaur zortzi jokatu zutena,
«sarrera oso zakarrekin, oso
joko gogorra egin zuten
haiek, batez ere lehen za-
tian», adierazi zuten Aurrera-
ko ordezkariek jokalarienga-
tik kezkatuta: «Nola edo hala
irabazi egin nahi zuten». Gai-
nera, epailearekin ere hase-
rretu omen ziren uhartea-
rrak, partiduaren lehen zati
horretan zehar bi gol balio-
gabetu baitzizkien, «bat
ongi, baina bestea ontzat jo-
tzekoa» omen zelarik, baita
leitzarren ustez ere. Joko giro
horrekin bukatu omen zen
lehen zatia.

Eta bigarrenean etorri zi-
ren Aurreraren bi golak: Jon
Arangoak, erne, hango ate-
zainak sakea egiterakoan
egindako hutsaz baliatuta
sartutakoa bata, eta bestea
Antton Gomezek egindakoa.
«Partidu gogor horri buelta
eman eta garaipenarekin
itzultzea lorpen handia izan
zen», zioten konforme etxe-
koek.

LANA
Sukaldaria. Asteburuetarako
sukaldaria behar da Tolosaldeko
taberna baterako. Deitu 
677 32 99 34ra.
Iturgina. Iturgin lanetarako
laguntzailea behar da. 
656 41 68 08.
Gidaria. Gidaria behar da 

ADR-arekin, Espainian eta Hego
Euskal Herrian zeharreko
garraiorako. Lan finkorako aukera
handiak. Deitu 607 58 41 39
telefono zenbakira.

SALGAI
Lokala. Lokala salgai Laskorain
kalean. 645 72 83 52.

iragarki laburrak�

TTOOLLOOSSAALLDDEEKKOO
HHIITTZZAA..IINNFFOO

Irakurleak mintzatuz.
Gure web-orrian irakurleok
zuzenean parte hartzeko
bide mordoska ditugu
eskura: berrien inguruan
idazteko Irakurleen iritziak,
Inkestak eta Eztabaida
ataletan jarrita dauden
gaien inguruan, 
Zeuk idatzi-n...

�

KKAARRNNAABBAALLAAKK�

GAUR
09:00. Gosaria, Pake Tokin.
10:00. Baserrietara eskea.
15:30. Bazkaria.
18:30. Musika, plazan.
21:30. Herri afaria, Pake
Tokin.
Ondoren. Musika eta disfraz
lehiaketa.

BIHAR
9:30. Gosaria, Pake Tokin.
10:00. Eskea herrian.
14:30. Bazkaria.
19:00. Musika, plazan.

Jolas desberdinak egiten. J. A.



Hamaiketako solidarioaren unean Inmakulada ikastetxeko ikasleak. IÑIGO TERRADILLOS

PPaarraagguuaaiikkoo  eesskkoollaa  hheellbbuurruu
TOLOSA�Elkartasunaren Eguna antolatu zuen atzo Inmakulada ikastetxeak;

Paraguaiko Chaco herrian baratze eskola bat finantzea izan du helburu

AAGGEENNDDAA�

DEIALDIAK

Alegia. Oroimen tailerra
antolatu du Udalak
otsailaren 7tik maiatzaren
30era. 15 ordu dira,
astearteetan, 11:00etatik
12:00etara. Izen-ematea,
Kultur Etxean, 943 65 46
98 telefono zenbakian,
hilaren 31 arte.
Amezketa. Bihar,
12:00etatik 13:00etara, 
Azti begia aldizkariaren
harpidetza egiteko aukera,
herriko elkartean.
Ibarra. Gaur 19:00etan, eta
bihar 08:30ean, 10:30ean
eta 12:00etan, Ibarratik
Misio Taldeak sinadura
bilketa egingo du San
Bartolome elizaren aurrean
Hirugarren Mundura
bideratzen den laguntza 
%1 izan dadin Udalari
eskatzeko.
Tolosa. XI. Zuhaitz Eguna.
09:30ean hasita, 
San Frantziskon.

MUSIKA

Areso. Karnabalak:
09:00etan, gosaria Lagun
Arteakoek; 10:00etan, eskea
baserrietara; 15:30ean,
eskelarien bazkaria;
18:30ean, musika, plazan;
21:30ean, herri afaria, Pake
Toki elkartean; ondoren,
musika eta disfraz lehiaketa.
Tolosa. Haur danborradan
kosakoz atera nahi duten
nesken lehenengo entsegua.
15:30ean, Pablo
Gorosabelgo entzutegian.

MUSIKA

Tolosa. Bide Bat eta Muted.
22:30ean, Bonberenean.

GUARDIAKO FARMAZIAKK

Gaur
Leitza. Erbiti O. Lizarraga 7. 112.
Tolosa. Olarreaga J. Martin Jose Iraola
10. 943 67 24 38.

IRRATIAK

Txolarre Irratia 
(107.5, 101.2 FM)
10:30-13:00. Hitzak hegan magazina:
elkarrizketak, Mundurako leihoa,
kolaboratzaileak, agenda, porra, 
disko eskainiak...

Goiko Irratia (107 FM)
13:00. Kornerra magazina. Posta
elektronikoa: kornerra@hotmail.com..

�HITZAk ez du bere gain hartzen

egunkarian adierazitako esanen eta

iritzien erantzukizunik.

ERREDAKZIOA

E lkartasunaren Eguna an-
tolatu zuen atzo 
Tolosako Inmakulada

ikastetxeak. Hain zuzen ere, Pa-
raguaiko Chaco herrixkan ba-
ratze eskola bat finantziatzeko
dirua biltzea zuen helburu eki-
menak.

Hala, hamaiketako solidario-
arekin hasi zuten egitaraua.
Ondoren, muralen aurkezpena
egin zuten; kasu honetan, tal-
detan banaturik eginiko mura-
lek zuten esanahaia azaldu zu-
ten egileek jendaurrean. Aur-
kezpena egin ostean, hainbat
ikalek eta irakaslek mahai-in-
guru batean parte hartu zuten.
Azkenik, Elkartasunaren Porra
lehenengo zozketa egin zuten.
Ikasle bakoitza ikasturte hasie-
ratik hasita euro bat jartzen ari
da, eta ikasturte amaieran bil-
tzen duten diru kopurua Para-
guain baratze eskola egiteko
proiektuari laguntzeko bidera-
tu nahi dute.

Saharako produktuak jarri dituzte salgai. I. TERRADILLOS Ikasleek muralen aurkezpena egin zuten jendaurrean. I. TERRADILLOS

AAGGUURRRRAAKK�

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 44 hotzena 11 ELURRA 
ARALARREN

Pagomari:
gaur: bai / bihar: bai

Guardetxe:
gaur: bai / bihar: bai

HITZA-KO BEZEROEN ARRETA ZENBAKIA
(zalantzak argitzeko,
harpidedun egiteko...) 994433  3300  4433  4466

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Asteasu, Baliarrain, Belauntza, Berastegi, Berrobi, Elduain, Hernialde,
Ibarra, Ikaztegieta, Irura, Leaburu, Leitza, Lizartza, Orendain, Orexa, Tolosa,
Villabona, Zizurkil

URTE ASKOAN
Beñat eta Aiora Beloki (Bedaio). Hilaren 12an 9 urte eta

gaur 4 urte bete dituzte. Zorionak gurasoen partetik.

URTE ASKOAN
Asier Etxaniz (Villabona). 28
urte? Jesuuss! Kontuatzerako

30ak gainean. Zorionak!


